
暑假過咗大半
，仲有咩好做？電影發

展局主席馬逢國就推薦大
家去睇好戲。原來電影發展局

第一次全資資助嘅電影《點五步
》今日就正式上畫喇。已經搶先喺剪

片室睇過齣戲嘅馬生同鄭晴講起套戲讚
不絕口，佢話，雖然只係兩百萬嘅成本，不

過套片對比其他大製作都完全唔輸蝕。馬生又
話，齣戲嘅故仔係根據80年代香港棒球隊擊敗日本

勁旅嘅真人真事改編，係一個 「屋邨仔打棒球」嘅青
春故事，戲裏面嘅人生有淚有笑，或者都係唔少香港人
嘅故事。

繼續爭取資源助有心人拍戲
馬生話，佢同一眾電影發展局委員都希望為新晉導

演提供製作機會，所以推出咗 「首部劇情片計劃」，讓
優勝團隊通過競逐得到資助，拍攝其首部劇情電影，並
以商業模式製作，培育本地電影業人才。喺呢個計劃資
助下，優勝團隊能夠參與從策劃到發行電影嘅過程。作
品完成之後，電影發展局會協助安排宣傳發
行，唔會收回製作費同行政開支，所有版權
同收益都係歸製作公司。
馬生感嘆，這次計劃協助本港新一代電影人向

電影夢邁出了 「點五步」，日後也將陸續資助
其他優勝團隊推出佢哋嘅電影。佢又講明未

來都會繼續向政府爭取資源資助有心人拍
戲咁話。

鄭晴提提你，馬逢國係體育、
演藝、文化及出版界候選人，

另一名候選人是周博賢。

【大公報訊】近日多個二手樓價指數創新高，發
展局局長陳茂波表示，暑假是傳統旺季，不適宜只看
幾星期數據作判斷，當局正密切注視市況，強調現時
絕不是時候撤 「辣招」，重申政府會堅持穩定推地，
樓市嚴重供不應求情況不會再出現。

政府會堅持穩定推地
陳茂波接受港台專訪時稱，政

府會堅持穩定推地，過去一個月
近乎每星期也有地皮招標或截
標，未來亦會持續。他相當
有信心，本年度供應1.8萬個
私樓單位可達標，強調樓市
嚴重供不應求的情況不會
再出現。他稱，上半年批
出的預售樓花創多年新高
，按樓花申請推算，2018

年底前落成單位有2.4萬個，而且多個新盤同時推出，
樓價波動或者與市民心理預期有關，呼籲市民置業要
注意風險，量力而為。

對於有聲音指 「雙辣招」影響二手樓供應，要求
減辣撤招，陳茂波不同意 「雙辣招」仍然影響二手樓

供應，認為樓價仍遠超過市民的負擔能力，絕對
不是時候撤銷樓市 「雙辣招」。對於地

產代理界質疑，雙辣招反令二手樓
供應減少，陳茂波承認，辣招推

出初期可能有這影響，但推出
至今已超過三年，不認為會
再影響供應。

立法會選舉投票日愈逼近，就愈多競選單張同候選人嘅海報出現
喺香港嘅街頭。身兼民建聯秘書長嘅中西區區議員陳學鋒尋日就喺佢
嘅社交網站專頁上，上載咗一張相片。鄭晴見佢手指住一張海報，笑
到矇晒眼，仲以為有乜咁搞笑添，原來係佢N年前嘅一張陳年老海報。

喺嗰張海報上，鄭晴雖然仲隱約見到學鋒個名，但佢嗰張相就變
咗黑白相，隔籬民建聯立法會議員葉國謙嗰張海報就更加係連個名都
唔見咗添，睇嚟呢張海報真係有一定歷史喎。學鋒啲網絡朋友就笑佢
，話乜佢咁快成為咗 「歷史名人」喎，又有網友話好在張海報冇年份
，認真搞笑。鄭晴真係非常好奇學鋒張海報係邊一年貼上去，不過喺
學鋒上載嗰張相入面，就仲見到民記副主席張國鈞（Horace）參選今年
九月立法會選舉嘅宣傳海報喇，唔知再過幾年，又會唔會好似學鋒同
阿謙嗰兩張咁，變成 「文物」呢？

鄭晴提提你，Horace已參選立法會港島區直選，呢區其他候選名單
仲有：郭偉强、葉劉淑儀、許智峯、陳淑莊、何秀蘭、黃梓謙、鄭錦
滿、羅冠聰、司馬文、王維基、詹培忠、沈志超、徐子見及劉嘉鴻。

林鄭冀關愛擴大長者牙科資助

更多內容歡迎掃描二
維碼，瀏覽大公網 「
港東港西」 專題

立法會選舉仲有一個多星期就投票喇，各路候選人近排
都各出奇招拉票，例如出選 「超區」界別、排喺民建聯主席
李慧琼（Starry）名單嘅蕭嘉怡（Kathy）就大打親子牌，同
可愛嘅囡囡喬喬一齊喺街站派單張。Kathy同鄭晴分享，喬喬
見到啲街坊都好聽話，大膽咗，亦學識有禮貌，佢同阿囡又
互相鼓勵，街坊見到都好開心。

Kathy連阿囡都出動埋，同樣排喺Starry名單嘅顏汶羽（
Frankie）亦都唔執輸，佢尋日就喺facebook上載咗張着住茶
餐廳夥計衫嘅相，隻手仲要攞住份蛋治添，又留言話 「返新
工」。咦？乜Frankie唔做議員要轉行咩？Frankie就同鄭晴大
賣關子，又話其他團隊成員都喺茶餐廳有 「搞作」，大家可
以密切留意下今個星期六Starry嘅facebook。

鄭晴提提你， 「超區」界別候選名單仲有周浩鼎、王國
興、陳琬琛、梁耀忠、涂謹申、鄺俊宇、關永業、何啟明。

陳茂波強調現不宜減辣撤招

◀陳茂波強調現時絕不
是時候撤 「辣招」

資料圖片

四年一度嘅立法會
選舉，一眾候選人為咗做
好競選工作，好多時都需要
犧牲私人時間，就算自己生日，
都未必有時間同屋企人慶祝。不過
，星期五 「牛一」、參選新界西嘅新民
黨立法會議員田北辰，就得到競選團隊成
員送上生日蛋糕，人人仲舉起代表阿田候選
人編號嘅 「7」字手勢影咗張大合照添。

另外，生日蛋糕上面仲放咗塊寫上 「田北辰團
隊W」嘅朱古力牌， 「W」係代表 「Win（勝利）」，
祝阿田能夠順利當選。見阿田捧住個蛋糕，笑到見牙唔見
眼，就知佢對黨友嘅心意非常受落啦。

葉劉多謝市民慰問
至於喺星期一因病入院嘅新民黨主席葉劉淑儀，終於喺尋日中午

出院。佢喺facebook專頁發帖，話自己收到好多市民、朋友嘅關心同慰問
，好多謝大家嘅關心。葉太話自己感染一般過濾性病毒，食藥後已經退燒，
醫生就叮囑佢多飲水同多休息，但咳嗽將持續一段時間。佢又承諾，自己將會
盡快返工作崗位，出席各項活動，同團隊一齊拚搏，做到最好，唔會令支持者失
望。

鄭晴提提你，新界西其他候選人包括：梁志祥、陳恒鑌、麥美娟、周永勤、何
君堯、尹兆堅、郭家麒、黃俊傑、馮檢基、黃潤達、朱凱迪、黃浩銘、李卓人、湯
詠芝、張慧晶、高志輝、鄭松泰、呂智恆、鄺官穩。香港島其他參選人包括：張國
鈞、郭偉强、許智峯、陳淑莊、鄭錦滿、羅冠聰、司馬文、王維基、沈志超、詹培
忠、徐子見、何秀蘭、劉嘉鴻、黃梓謙。

【大公報訊】記者謝進亨報道：政務司司長兼扶
貧委員會主席林鄭月娥昨日表示，期望關愛基金 「長
者牙科服務資助」項目放寬年齡限制，將現時受惠者
的80歲年齡上限調低，但礙於本港牙醫不足，牙科服
務昂貴，擴大資助範圍具有一定難度。

牙醫不足放寬限制有難度
林鄭月娥昨日在一個電台節目

表示，關愛基金於去年九月推出
「長者牙科服務資助」擴展項

目，分階段把項目受惠人擴
展至領取 「長者生活津貼
」的長者，讓更多有經濟
困難但無申領綜援的長者
接受牙科診療服務，項目
現時涵蓋約13萬名80歲或
以上長者，期望日後能設

法將年齡下降。
在同一場合的關愛基金專責小組主席羅致光解釋

，本港牙醫嚴重不足，私人執業的牙醫目前只有約
1600個，認為擴大資助範圍有難度，但基金將逐步去
嘗試。

另外，林鄭月娥表示，關愛基金自2011年推
出後，已推出31項資助項目，為市民提

供政府未能覆蓋的服務，當中11個
項目更納入為政府恆常資助項目

。基金成立後，先後獲政府注
資200億元，經過數年運作
，基金結餘仍有逾200億元
，反映財政狀況理想。

馬逢國落力推介《點五步》

蕭嘉怡孖囡囡拉票
顏汶羽轉行做茶記

▲▲顏汶羽變身茶餐廳夥計顏汶羽變身茶餐廳夥計，，仲仲
要攞住份蛋治添要攞住份蛋治添

陳學鋒N年前海報貼到變文物
距離立法會選舉投票日唔夠十日，好多候選

人為博出位，不惜喺選舉論壇上鬧大交，甚至喺
論壇背後大打出手。不過，亂世之中似乎都有 「
清泉」，近日就有熱心人士搵返2004年工聯會鄧
家彪（阿Bill）參與九龍東立法會選舉論壇的片段
，當時年僅25歲既阿Bill已經好Talk得，對住老手
民建聯陳鑑林的質問更加毫不怯場，將工聯會關
心年輕人、社區政策娓娓道來，鄭晴睇完條片，
咩叫辯論質素，真係高下立見啦！

介紹返，阿Bill喺12年前初出茅廬嘅時候，已
經跟住工聯會陳婉嫻（嫻姐）參選立法會九龍東
選舉。佢尋日喺facebook上載咗條片，話係有朋友
搵返當年參與選舉論壇嘅情況。片中嘅阿Bill膚色
依然好黑，但就比而家多咗幾分青澀，如果話係
工聯會 「小鮮肉」都當之無愧。

阿Bill話，當年自己持着一顆赤子之心加入工
聯會，希望為工人爭 「工道」、為新一代打拚。
12年話咁快過咗，回望咁多年阿Bill唔單止爭取過
最低工資，仲有爭取欠薪刑事化、舉報層壓式推
銷、檢討大學留位費等。佢同鄭晴講，自己仍然

「毋忘初心」，最希望未來可以繼續為全港打工
仔打拚。鄭晴都希望，立法會有更多高質素議員
繼續為香港服務。

鄧家彪而家係立法會新界東候選人，其他名
單還有葛珮帆、陳克勤、容海恩、李梓敬、方國
珊、林卓廷、楊岳橋、張超雄、范國威、侯志強
、梁國雄、陳志全、麥嘉晉、廖添誠、黃琛喻、
鄭家富，陳云根、陳玉娥、李偲嫣、梁頌恆及梁
金成。

阿Bill 12年前都係小鮮肉

▲陳學鋒好開心見到自己
N年前嘅宣傳海報

▲如果話阿Bill（前排中）當年係工聯會 「小鮮

▲蕭嘉怡同可愛嘅囡囡喬喬一齊喺街站派單張

▲▲競選團隊為阿田送上生日蛋糕
競選團隊為阿田送上生日蛋糕

◀林鄭月娥期望，關愛
基金 「長者牙科服務資
助」 項目放寬年齡限制

